КАНСПЕКТ  ГУЛЬНЯВОГА  ЗАНЯТКУ  

Ў МАЛОДШАЙ  ГРУПЕ
“ У гасцях у лялькі Тані”

Праграмны змест: садзейнічаць развіццю гульні як самастойнага віду дзейнасці, развіваць уменне дзейнічаць адпаведна гульнявой сітуацыі;
пашыраць уяўленні дзяцей пра посуд, яго прызначэнне, пазнаёміць з элементарнымі правіламі сервіроўкі стала;

замацоўваць веданне асноўных колераў, практыкаваць ва ўменні канструяваць кветку з прыроднага матэрыялу;
стымуляваць ініцыятыву, моўную актыўнасць;

развіваць увагу, маўленне, дробную мускулатуру рукі; 

выхоўваць дабразычлівасць, гасціннасць, культуру зносін у час прыёма гасцей.
Матэрыял: торт са свечкамі, лялька з каўпачком імянінніка, абрус, сурвэткі, чайны сервіз, машына, цацкі-госці па колькасці дзяцей, пластылін, насенне гарбуза пафарбаванае ў розны колер, лічыльныя палачкі.
Ход занятку
         Выхавальнік звяртае ўвагу дзяцей на тое, што  ў групу прыйшлі госці. (вітаюцца з гасцямі).
        Выхавальнік: Ой! Дзеці, паглядзіце што гэта?  (на стале стаіць торт са свечкамі.)

    - Адкуль з’явіўся гэты торт? Напэўна ў кагосьці дзень нараджэння? Вы не ведаеце ў каго? (дзеці выказваюць свае меркаванні, выхавальнік падводзіць іх да думкі, што імяніннік нехта з цацак). Выхавальнік прапаноўвае прайсціся па групе пашукаць імянінніка. Дзеці знаходзяць ляльку з каўпачком на галаве.

-Дзень нараджэння ў нашай лялькі Тані! 
Дзеці віншуюць ляльку са святам, а яна просіць іх дапамагчы:                      -Хутка да мяне прыйдуць мае сябры са старэйшай групы, дапамажыце, калі ласка, накрыць на стол. 

Выстаўляецца стол, накрываецца абрусам. На падносе чайны посуд, дзеці разглядваюць прадметы посуду, адказваюць на пытанні:
 -Што гэта? Якога колеру?

 Выхавальнік паказвае, тлумачыць як правільна сервіраваць стол.            -Спачатку кладзём сурвэтку. Якога яна колеру? (Чырвоная.) На чырвоную сурвэтку кладзём чырвоную талерачку, на талерачку кубак. Якога колеру кубак трэба паставіць на чырвоную талерачку? Збоку пакладзём чырвоную лыжку. Навошта патрэбны кубак, лыжка? Гэта чайнік. З яго будзем наліваць чай. Гэта цукарніца, у яе будзем насыпаць цукар. (паказывае, як будуць наліваць чай, насыпаць і размешваць цукар.) Дзеці сервіруюць стол. Раздаецца сігнал машыны.

-А вось і госці на машыне прыехалі. (Вывозіцца грузавік з цацкамі па колькасці дзяцей.) Выхавацель дае магчымасць дзецям самастойна выбраць сабе цацку, пасадзіць яе за стол, напаіць чаем, пачаставаць тортам.

                                      Мы ўжо папілі чаю

Нам ўжо пара ўставаць.

                                      Ляльку за рукі бярыце
   Пойдзем з вамі танцаваць.

Дзеці выконваюць танец з лялькамі пад музыку “Мишка с куклой бойко топают”. 
         -Вось як добра танцавалі і кружыліся, што нашы госці прытаміліся. Давайце пасадзім іх на канапу крышку адпачыць. 

Дзеці садзяць гасцей на канапу і крэсла, выхавальнік падзывае ўсіх да сябе.

         -Дзеці, без чаго не бывае сапраўднага дня нараджэння? Што дораць вам на дзень нараджэння? (Падарункі.) Давайце і мы з вамі зробім нашай Тані падарункі. Што можна падарыць ляльцы? Усе дзяўчынкі любяць кветкі, давайце і мы з вамі зробім прыгожы букет. Дзеці падыходзяць да стала, на якім ляжаць насенне з гарбуза пафарбаванае ў розны колер, шарыкі з пластыліну і палачкі для лічэння. 

Выхавальнік паказвае спосаб канструявання кветкі: 
        -Бяром шарык пластыліну, расплюшчваем яго, па кругу размяшчаем пялёсткі (насенне гарбуза) і гатовую кветку насаджваем на палачку – сцяблінку. Вось якая прыгожая кветка атрымалася. А зараз і вы паспрабуеце зрабіць кветку для Тані. 

         Работа за сталамі. Выхавальнік звяртае ўвагу на падбор  насення па колеру, на раўнамернае, радыяльнае размяшчэнне пялёсткаў і інш.

         -Якія прыгожыя атрымаліся ў вас кветкі! Якога колеру твая кветка, Вова? А твая, Мацвей? Дзеці называюць колер сваёй кветкі і ставяць яе ў вазу. У нас атрымаўся букет з рознакаляровых кветак, пойдзем падорым яго ляльцы Тані. Лялька радуецца падарунку. Дзякуй вам, дзеці, за сапраўдны дзень нараджэння з падарункамі, з танцамі, з пачастункамі. Але маім гасцям ўжо пара збірацца дамоў, у старэйшую групу, дапамажыце калі ласка правадзіць іх. Дзеці бяруць цацкі, развітваюцца з Таняй і праводзяць іх у старэйшую групу. 
